Na osnovu ¢lana 4.8. Zakona o prijenosu, regulatoru i operatoru sistema elektricne energije u
Bosni i Hercegovini (“Sluzbeni glasnik BiH”, br. 7/02, 13/03, 76/09 i 1/11) i ¢L. 7.1 9.
Pravilnika o tarifnom postupku (“Sluzbeni glasnik BiH”, broj 44/05), rjeSavajuéi po zahtjevu
Nezavisnog operatora sistema u Bosni i Hercegovini, broj 53/19 od 28. oktobra 2019. godine,
na sjednici Drzavne regulatorne komisije za elektricnu energiju, odrzanoj 25. marta 2020.
godine, donijeta je

ODLUKA
1.  Nezavisnom operatoru sistema u Bosni i Hercegovini se odreduje potrebni godisnji
prihod za 2020. godinu u iznosu od 8.150.000 KM.

2. Utvrduje se tarifa za rad nezavisnog operatora sistema u iznosu od:

— 0,0050 feninga/kWh, koju placaju proizvodaci za elektriénu energiju injektiranu u
prijenosni sistem, i

— 0,0676 feninga/kWh, koju placaju kupci za elektricnu energiju preuzetu iz
prijenosnog sistema.

3. Potrebni godisnji prihod za 2020. godinu se odobrava u strukturi i iznosima navedenim
u tre¢oj koloni sljedece tabele:

Obpis 2020. 2020. Indeks
P zahtjev odobreno (3/2)
1 2 3 4
Trodkovi materijala 87.000 61.000 0,701
Troskovi energenata i komunalni troSkovi 150.000 118.000 0,787
Troskovi usluga 2.160.815 1.759.241 0,814
Bruto plate i naknade zaposlenim 4.200.000 3.550.000 0,845
Amortizacija 933.083 933.083 1,000
Finansijski troskovi 508.993 489.536 0,962
Putni troSkovi 160.000 145.000 0,906
Ostali porezi i takse 36.000 31.500 0,875
Ostali rashodi 1.177.036 1.062.640 0,903
A. Ukupno troskovi i rashodi 9.412.927 8.150.000 0,866
1. ViSak prihoda 1.779.000
2. Visak rashoda
3. Ostali prihodi 200.000
4. Prihodi od elektri¢ne energije (A+1-2-3) 11.191.927 7.950.000 0,710
ViSak prihoda iz prethodnog perioda
B. Ukupno prihodi (3+4) 11.191.927 8.150.000 0,728
. proizvodnja | 15.969.642.361 | 15.969.642.361 1,000
C. Energija (k\Wh) potrosnja | 10.576.887.535| 10.576.887.535 1,000
. . proizvodaci 0,0070 0,0050 0,714
D. Tarifa (fening/kWh) kupci 0,0952 0,0676] 0,710
4. Nezavisni operator sistema u Bosni i Hercegovini i Elektroprijenos Bosne i

Hercegovine duzni su da po isteku svakog kalendarskog mjeseca, u saradnji sa
vlasnicima licence za distribuciju elektricne energije, kupcima koji su direktno
prikljuceni na prijenosni sistem i vlasnicima licence za proizvodnju elektricne energije
koji posjeduju proizvodne objekte prikljucene na prijenosni sistem, ukljucujuéi objekte
u probnom radu, saine izvjestaj o energetskim veli¢inama u svim tackama injektiranja
u, kao i preuzimanja iz prijenosnog sistema.



5. Na osnovu izvjestaja iz tacke 4. ove Odluke, za kupca priklju¢enog na prijenosni sistem,
usluge nezavisnog operatora sistema fakturiSu se njegovom snabdjevacu, a za kupca
priklju¢enog na distributivni sistem operatoru distributivnog sistema (ODS), odnosno
pravhom licu u okviru kojeg ODS djeluje. Usluge nezavisnog operatora sistema
proizvodacu koji injektira i/ili preuzima elektri¢nu energiju iz prijenosnog sistema
fakturiSu se licenciranom proizvodacu, odnosno pravnom licu u okviru Kkojeg
proizvodac djeluje.

6. Tarifa za rad nezavisnog operatora sistema ne naplaCuje se za energiju preuzetu u
pumpnom nacinu rada.

7.  Tarifa odredena ovom Odlukom se koristi prilikom odredivanja tarifa/cijena za krajnje
kupce, prema strukturi tarifnih elemenata u okviru pojedinih kategorija potrosnje.

8. Ova Odluka stupa na snagu danom donoSenja, a primjenjuje se od 1. aprila 2020.
godine.

Dispozitiv Odluke objavljuje se u “Sluzbenom glasniku BiH”, sluzbenim glasilima
entiteta i Bréko Distrikta Bosne i Hercegovine.

ObrazloZenje

Nezavisni operator sistema u Bosni i Hercegovini (u daljnjem tekstu: NOS BiH) predstavlja
jedan od subjekata u elektroenergetskom sektoru i ima zadatak da upravlja radom prijenosnog
sistema u Bosni i Hercegovini. Nadleznosti i funkcije NOS-a BiH su definirane Zakonom o
prijenosu, regulatoru i operatoru sistema elektri¢ne energije u Bosni i Hercegovini (“Sluzbeni
glasnik BiH”, br. 7/02, 13/03, 76/09 i 1/11) i Zakonom o osnivanju Nezavisnog operatora
sistema za prijenosni sistem u Bosni i Hercegovini (“Sluzbeni glasnik BiH”, broj 35/04).

NOS BiH je vlasnik licence za obavljanje djelatnosti nezavisnog operatora sistema, u skladu
sa odlukom Drzavne regulatorne komisije za elektri¢nu energiju (u daljnjem tekstu: DERK),
broj: 05-28-12-17-19/19 od 27. juna 2019. godine (“Sluzbeni glasnik BiH”, broj 45/19).
Tarifa za rad nezavisnog operatora sistema je, prema ¢lanu 21. Metodologije za izradu tarifa
za usluge prijenosa elektricne energije, nezavisnog operatora sistema i pomoc¢ne usluge —
Precisceni tekst (“Sluzbeni glasnik BiH”, br. 93/11, 61/14 1 95/16 — u daljnjem tekstu: Tarifna
metodologija), namijenjena za pokrivanje troSkova rada NOS-a BiH koji nastaju obavljanjem
djelatnosti propisanih ¢l. 2. i 7. Zakona o osnivanju Nezavisnog operatora sistema za
prijenosni sistem u Bosni i Hercegovini.

Tarifa se, shodno ¢lanu 22. Tarifne metodologije, utvrduje na osnovu troSkova za obavljanje
regulirane djelatnosti i fizickog obima usluga u okviru te djelatnosti. TroSkovi za obavljanje
regulirane djelatnosti i fizicki obim usluga koji pruza regulirani subjekt utvrduju se na osnovu
podataka sadrzanih u zahtjevu za odobrenje tarife. Kod utvrdivanja tarifa DERK moze
koristiti i dodatne podatke za koje smatra da su potrebni.

Razmatranje zahtjeva za tarife kroz postupak odobravanja tarifa u najve¢oj mogucoj mjeri
mora ispoStovati osnovna nacela koja propisuju da ¢e tarife biti pravedne i razumne,
ravnopravne, utemeljene na objektivnim kriterijima, zasnovane na opravdanim troSkovima i
odredene na transparentan nacin. Podnosilac zahtjeva za odobrenje tarife duzan je dokazati da
predlozena tarifa ispunjava zahtjeve iz zakona BiH i pravila i propisa DERK-a.

Postupak za odredivanje tarife za rad nezavisnog operatora sistema i tarifa za sistemsku i
pomocéne usluge pokrenut je po zahtjevu NOS-a BiH, broj 53/19 od 28. oktobra 2019. godine
(zaprimljen 31. oktobra 2019. godine pod brojem 04-28-5-383-1/19).



Zahtjev NOS-a BiH navodi sljedece troskove i rashode za 2020. godinu: troSkovi materijala u
iznosu 87.000 KM, troskovi energenata i komunalni troSkovi 150.000 KM, troSkovi usluga
2.160.815 KM, bruto place i naknade zaposlenim 4.200.000 KM, amortizacija 933.083 KM,
finansijski troskovi 508.933 KM, putni troskovi 160.000 KM, ostali porezi i takse
36.000 KM, te ostali rashodi 1.177.036 KM, Sto ukupno na ime troSkova i rashoda iznosi
9.412.927 KM. Pored toga, NOS BiH je u svom zahtjevu zatrazio da mu se odobri viSak
prihoda nad rashodima u iznosu od 1.778.969 KM kojim bi se obezbijedila sredstva za
investicije, otplatu kredita te pokri¢a gubitka iz 2019. godine.

NOS BiH navodi da ¢e na finansijsko poslovanje u 2020. godini znaajno utjecati vise
faktora, a posebno istice obezbjedenje sredstava za pokrice gubitka iz 2019. godine,
implementaciju novog SCADA/EMS sistema, investiciona ulaganja za koja nisu obezbjedena
sredstva iz amortizacije, te pitanje naplate potrazivanja od Aluminija d.d. Mostar.

Finansijsko poslovanje se prvenstveno odnosi na ve¢ standardiziranu strukturu materijalnih i
nematerijalnih troskova kao i usluga, postojec¢e ljudske resurse uz zaposlenje sedam novih
izvrSilaca, te materijalni 1 ve¢ dostignuti tehnicki nivo na kojem NOS BiH ostvaruje svoju
djelatnost.

Zahtjev sadrzi i planirani fizicki obim usluga na prijenosnoj mrezi za 2020. godinu, koji se
naslanja na podatke iz Bilansa elektri¢ne energije na mrezi prijenosa BiH za 2020. godinu
(zaprimljen u DERK-u 29. oktobra 2019. godine pod brojem 04-28-5-382-1/19) prema kome
planirana isporuka elektrine energije iz prijenosnog sistema u 2020. godini iznosi
10.576.887.535 kwWh, dok planirana proizvodnja na prijenosnoj mrezi  iznosi
15.969.642.361 kKWh.

Nakon pregleda dokumentacije, potpunost zahtjeva NOS-a BiH je potvrdena aktom DERK-a
broj 04-28-5-383-2/19 od 13. novembra 2019. godine, o ¢emu je NOS BiH obavijeSten
dopisom broj 04-28-5-383-2/19 od 13. novembra 2019. godine, pa se u nastavku tarifnog
postupka moglo pristupiti ocjeni svih podnijetih dokaza, uz pridrzaj prava DERK-a da trazi
dodatne podatke i informacije kada je to smatrao potrebnim.

Zahtjev NOS-a BiH je rjeSavan uz provodenje formalne javne rasprave, u svemu prema
odredbama Pravilnika o javnim raspravama (“Sluzbeni glasnik BiH”, broj 38/05), prema ¢ijoj
je odredbi ¢lana 45. DERK kratkom obavije$¢u u dnevnim novinama i na Svo0joj internet
stranici upoznao javnost sa sazetkom podnijetog zahtjeva i moguc¢noscu zainteresiranih lica da
se neposredno upoznaju sa zahtjevom i upute pisane komentare u vezi sa predmetom tarifnog
postupka. Obavije$¢u za javnost su pozvana i lica zainteresirana da u postupku formalne javne
rasprave ucestvuju kao umjesaci i da prethodno pisanim putem dokazu svoj interes, te je
najavljeno odrzavanje formalne javne rasprave o zahtjevu.

Nakon dostavljanja zahtjeva za sticanje statusa umjeSaca, kako bi sasluSao svjedocenja o
njihovim pozicijama i interesima, DERK je Zaklju¢kom broj 04-28-5-383-13/19 od
27.novembra 2019. godine dozvolio uces¢e u postupku u svojstvu umjeSaca sljedecim
subjektima: MH “Elektroprivreda Republike Srpske” Mati¢no preduzeée a.d. Trebinje, JP
“Elektroprivreda Bosne i Hercegovine” d.d. Sarajevo, JP “Elektroprivreda Hrvatske zajednice
Herceg Bosne” d.d. Mostar, R-S Silicon d.o.o. Mrkonji¢ Grad i B.S.I. d.o.o. Jajce.

Niti jedan od pet navedenih umjesaca nije koristio pravo da u prostorijama DERK-a izvrSi
neposredan uvid u cjelokupnu dokumentaciju zahtjeva za tarife.

Pripremna rasprava o podnijetom tarifnom zahtjevu NOS-a BiH odrzana je 3. decembra 2019.
godine u Tuzli. Na pripremnoj raspravi je utvrdena lista pitanja koja ¢e biti predmetom
rasprave i definiran tok formalne javne rasprave. Na formalnoj javnoj raspravi odrZanoj
16. decembra 2019. godine, strane u postupku su prezentirale svoje dokaze kako bi se utvrdile



sve relevantne Cinjenice. Obradeno je svako od pitanja sa utvrdene liste i to sukcesivno
odgovorom podnosioca zahtjeva i komentarima na iste od strane umjeSaca i voditelja
postupka.

Izvjestaj voditelja postupka opisuje tok postupka, ponudene dokaze i utvrdene Cinjenice,
relevantne pravne odredbe 1 preporuku ¢lanovima Komisije (u daljnjem tekstu: Komisija) i
dostavljen je podnosiocu zahtjeva, te umjesac¢ima kojima je takav status pravovaljano priznat
od strane DERK-a. Analiza troSkova i prihoda, izloZzena u lzvjeStaju voditelja postupka
potvrduje, odbija ili prilagodava pojedinac¢ne stavke, veli¢ine ili metode koriStene za pripremu
prijedloga tarife, u skladu sa diskrecijskim pravima DERK-a u tarifnom postupku.

Komisija konstatira da je lzvjeStaj voditelja postupka pruzio razumnu osnovu da na
predoCenim podacima, argumentima i pojasnjenjima, te komentarima NOS-a BiH i
zainteresiranih lica datim na prijedlog ovog lzvjestaja, nakon Sto ih je pazljivo razmotrila i
procijenila, Komisija donese svoju kona¢nu odluku o tarifi za rad nezavisnog operatora
sistema. U vezi sa predmetom ove odluke, umjesaci JP “Elektroprivreda Hrvatske zajednice
Herceg Bosne” d.d. Mostar i “BSI” d.0.0. Jajce nisu imali primjedbi na IzvjeStaj voditelja
postupka, a komentari NOS-a BiH i umjesaca JP “Elektroprivreda Bosne i Hercegovine” d.d.
Sarajevo, MH “Elektroprivreda Republike Srpske” Mati¢no preduzece a.d. Trebinje i “R-S
Silicon” d.o.0. Mrkonji¢ Grad u najkra¢em se rezimiraju kako slijedi:

NOS BiH opovrgava navode i razmatranja u lzvjeStaju voditelja postupka i insistira na
odobravanju svih troskova na zahtijevanom nivou, te ocekuje da ¢e Komisija krajnje ozbiljno
i odgovorno razmotriti njihove primjedbe i prihvatiti ¢injenice date, kako u planskim
dokumentima, tako i u dodatnim odgovorima u toku javne rasprave.

Umyjesac JP “Elektroprivreda Bosne i Hercegovine” d.d. Sarajevo, u svojim komentarima na
IzvjeStaj voditelja postupka, navodi da se slaze sa preporukom da se ne odobri znacajno
povecanje troSkova usluga i1 troSkova radne snage u 2020. godini. Smatraju da bi zbog
neprihvacanja povecanja troskova u trazenom iznosu od strane DERK-a, NOS BiH morao
racionalizirati svoje klju¢ne trosSkove.

U komentarima MH “Elektroprivreda Republike Srpske” Mati¢no preduzeée a.d. Trebinje
istiCe se da se svaka izmjena tarife za rad nezavisnog operatora sistema i tarife za usluge
prijenosa elektri¢ne energije direktno odrazava na prihode distributivnih kompanija. UmjeSac
istice potrebu da se ove tarife iskazuju odvojeno na racunima za elektricnu energiju za krajnje
kupce. Takoder, predlaze se odlaganje primjene nove odluke o tarifi za rad nezavisnog
operatora sistema.

U komentarima umjeSaca “R-S Silicon” d.o.o. Mrkonji¢ Grad se ukazuje na prisutan trend
probijanja odobrenih troSkova od strane NOS-a BiH, a Sto je neprihvatljivo i neosnovano. U
tom kontekstu postavljaju pitanje i svrhe odrZavanja tarifnih postupaka kao i donoSenje
odluka o tarifi, ako se iste ne postuju od strane reguliranog subjekta. Nacelno se podrzava
prijedlog o visini pojedinih troSkova izneSen u lzvjeStaju voditelja postupka, uz iskazanu
potrebu kontinuiranog pracenja njihove realizacije.

Pri donoSenju odluke u postupku odredivanja tarife za rad nezavisnog operatora sistema,
Komisija usmjerava svoja razmatranja na sve elemente u trosSkovnoj strukturi koje je isticao
podnosilac zahtjeva, analizu troSkova i prihoda izloZenu u lzvjeStaju voditelja postupka, kao i
komentare podnosioca zahtjeva i umjesaca podnesene tokom cijelog postupka, te cjelovitom
opservacijom odlucuje o podnijetom zahtjevu. Tragom takve obaveze, Komisija izlaze svoja
sljedeca stanovista:

Kod odredivanja troSkova materijala, Komisija prihvata prijedlog voditelja postupka i smatra
razumnim troSkove materijala u 2020. godini odobriti u visini od 61.000 KM. Takoder,



Komisija podrzava argumentaciju voditelja postupka prilikom obrade stavki planiranih
troSkova NOS-a BiH za energente i komunalne troskove i odobrava predlozeni iznos od
118.000 KM.

TroSak usluga je po svom iznosu drugi po veli€ini u strukturi ukupnih tro§kova NOS-a BiH.
Komisija posebnu paznju usmjerava na pojedine troSkove iz ove kategorije koji su po svom
iznosu i znac¢aju dominantni. Komisija uvazava prijedlog voditelja postupka kada je u pitanju
usluga odrzavanja SCADA sistema, te odobrava iznos od 275.00 KM, koji je duZi niz godina
konstantan. Uz racionalan pristup realizacije troSka odrzavanja softverske opreme, Komisija
donekle uvazava argumentaciju podnosica zahtjeva, te ga odobrava u iznosu od 350.000 KM.
Komisija u potpunosti podrzava uvezivanja elektroenergetskog sistema BiH na IGCC
platformu (engl. Internationl Grid Control Cooperation) koja predstavlja vrlo vazan
mehanizam za netiranje debalansa, te odobrava zahtijevani iznos ovog troska od 122.000 KM.

Cijene¢i nastojanja NOS-a BiH da izradom planiranih studija i analiza unaprijedi rad
elektroenergetskog sistema u cjelini, te rukovodena dosadasnjom praksom, Komisija smatra
opravdanim priznati iznos od 45.000 KM za ovu namjenu. Priznaju se i odobravaju troskovi
godisnjeg finansiranja rada Ureda za koordinirane aukcije u jugoisto¢noj Evropi (SEE CAO),
kao i Centra za koordinaciju sigurnosti (SCC) u zatrazenom iznosu.

Priznaje se i opravdava troSak regulatorne naknade i troSak podnoSenja zahtjeva za izdavanje
licence za 2020. godinu u ukupnom iznosu od 70.000 KM. Smatraju¢i da NOS BiH moze
utjecati i na iznose ostalih pojedinih troSkovnih pozicija (troSkovi odrzavanja opreme, usluge
reklame, ostale usluge i reprezentacije) bez ugroZavanja funkcionalnosti i svoga rada, te
prate¢i dosadaSnju realizaciju, Komisija odobrava troSak usluga u ukupnom iznosu od
1.759.241 KM.

TroSak radne snage je dominantan troSak u poslovanju NOS-a BiH. Prema planu poslovanja
za 2020. godinu, ovi troskove c¢ine 44% ukupnih troskova. Sagledavaju¢i dosadasnja
ostvarenja troskova radne snage u odnosu na odobrena, evidentna su znacajnija odstupanja
koja, po misljenju Komisije, dodatno ugroZavaju likvidnost rada NOS-a BiH. Na prisutnost
ovog odstupanja ukazali su i umjeSaci, te se ovom pitanju na formalnoj javnoj raspravi
ukazala posebna paznja. Komisija ne prihvata iznesenu argumentaciju NOS-a BIH u vezi
prekoracenja troska radne snage i insistira na dosljednoj implementaciji donosenih odluka
kojima se odobravaju prihodi, odnosno troSkovi za rad nezavisnog operatora sistema. U tom
smislu, Komisija prepodeSava iznos predlozen od strane voditelja postupka, te na poziciji
troSkova radne snage za 2020. godinu odobrava ukupno 3.550.000 KM. Smatra se da je nivo
odobrenih sredstava, uz racionalan pristup prilikom zaposljavanja novog kadra, dostatan za
efikasno poslovanje NOS-a BiH.

NOS BiH je zatraZzio odobrenje troSka amortizacije za 2020. godinu u iznosu od 933.083 KM,
kao rezultat obracuna amortizacije na sva sredstva koja NOS BiH koristi. Tokom formalne
javne rasprave umjesaci nisu dovodili u pitanje opravdanost ovog zahtijeva. Komisija kao i u
prethodnom tarifnom postupku sugerira NOS-u BiH da svoje ratunovodstvene politike, u
dijelu procjene Zivotnog vijeka osnovnih sredstava, ureduje na na¢in da korespondiraju sa
pristupom DERK-a prilikom opravdavanja troSkova. Komisija odobrava troSak amortizacije u
zatrazenom iznosu.

Uz tarifni zahtjev, NOS BiH je dostavio i otplatne planove kredita koji bi trebali biti
operativni u 2020. godini. Ukupne kamate po svim kreditima, prema zahtjevu, iznose
480.993 KM, dok zahtjevani troSkovi osiguranja iznose 27.700 KM. U strukturi kamata,
sadrZzan je i planski iznos od 55.000 KM, koji se odnosi na kamate po tzv. overdraft kreditu.
Kod odredivanja ove troskovne kategorije, Komisija i dalje ocekuje da se podnosilac zahtjeva
u potpunosti pridrzava odredbi Zakona o osnivanju Nezavisnog operatora sistema za



prijenosni sistem u Bosni i Hercegovini, u smislu da svakom kreditnom zaduzZenju NOS-a
BiH, uzimanju zajma ili prihvatanju nepovratnih donacija, prethodi usvajanje plana
investicija, investiciona odluka upravljackih struktura NOS-a BiH, uz blagovremeno
informiranje DERK-a i, prema potrebi, odobrenje DERK-a u skladu sa zakonom definiranim
ovlastenjima. Imaju¢i sve prethodno u vidu, Komisija priznaje iznos finansijskih troskova od
489.536 KM.

Putni troSkovi su grupa troSkova koja ima prili¢no ujednaceno ostvarenje tokom prethodnih
godina. Uzimajuéi u obzir da su ovo troskovi na koje regulirani subjekt moze utjecati, ali
istovremeno i pove¢ane medunarodne aktivnosti NOS-a BIH koje se pokrivaju iz ovog troska,
Komisija u 2020. godini odobrava iznos od 145.000 KM.

Ostali porezi i takse su grupa troSkova koja prvenstveno obuhvata takse i poreze koji ne
zavise od rezultata poslovanja. Analizirajuéi ostvarenje ovih troskova u ranijem periodu,
Komisija smatra razumnim za 2020. godinu odobriti iznos u visini od 31.500 KM.

U pogledu odredivanja visine ostalih rashoda, Komisija respektira ¢injenicu visokog iznosa
Clanarine u Evropskoj mrezi operatora prijenosnog sistema za elektri¢nu energiju (ENTSO-E)
I isti odobrava na trazenom nivou od 903.000 KM. Istovremeno se na pojedinim trosSkovnim
stavkama iz ove grupe, kao S$to su naknade Upravnom odboru i Savjetodavnom vijecu,
naknade za povremene i privremene poslove, mogu ostvariti odredene uStede, te se
odobravaju ostali rashodi ukupno u visini od 1.062.640 KM.

Imajucéi u vidu prethodna razmatranja i odobravanje pojedinacnih troSkova, ukupni opravdani
troSkovi NOS-a BiH za 2020. godinu iznose 8.150.000 KM. Prihod NOS-a BiH treba da
pokrije sve navedene opravdane troskove reguliranog subjekta, tj. da je jednak iznosu tih
troskova. Ipak, mora se imati u vidu da ¢e NOS BiH u 2020. godini imati i prihod od revizije
elaborata, te prihod po osnovu uceséa u Projektu prekograni¢nog upravljanja varijabilnim
obnovljivim izvorima energije i skladiSnim jedinicama koje omogucuju transnacionalno
veleprodajno trziste (CROSSBOW projekt). Komisija podrzava prijedlog voditelja postupka
da se ovaj prihod, na osnovu realizacije u 2019. godini, moZe procijeniti na iznos od ukupno
200.000 KM, i u tom iznosu umanjiti ukupan potrebni prihod, imajué¢i u vidu da, prema
racunovodstvenim pravilima, NOS BiH evidentira isti iznos na troskovima radne snage, te je
efekat neutralan sa aspekta bilansa uspjeha.

Stavljajuci u relaciju ukupne opravdane troskove i ostale prihode NOS-a BiH, dolazi se do
potrebnog prihoda za 2020. godinu koji se treba ostvariti iz tarife za rad nezavisnog operatora
sistema u iznosu od 7.950.000 KM. Na oshovu izvedenih analiza zahtijevanih troSkova,
rashoda 1 ostalih prihoda podnosioca zahtjeva, Drzavna regulatorna komisija za elektri¢nu
energiju, kao potrebni godisnji prihod Nezavisnom operatoru sistema u Bosni i Hercegovini
za 2020. godinu, utvrduje i odobrava ukupni iznos od 8.150.000 KM.

Stavljanjem potrebnog prihoda koji se treba ostvariti iz tarife u relaciju sa energijom koju
proizvodaci injektiraju u mrezu prijenosa i koju kupci preuzimaju sa mreze prijenosa,
uzimajuéi u obzir odnos L i G komponente 90%:10%, odredena je tarifa za rad nezavisnog
operatora sistema. Kao i u prethodnom tarifnom postupku, dio potrebnog prihoda NOS-a BiH
koji se odnosi na tarifu koju placaju proizvodaci za elektri¢nu energiju injektiranu u prijenosni
sistem, se, u skladu sa Metodologijom, odreduje na nivou od 10% potrebnog prihoda koji se
ostvaruje iz tarife. Na osnovu svega prethodno navedenog u ovom obrazlozenju, utvrduje se
tarifa za rad nezavisnog operatora sistema kao u dispozitivu Odluke.

Kao i do sada, DERK ¢e konstantno pratiti primjenu utvrdene tarife i realizaciju Bilansa
elektricne energije na mrezi prijenosa BiH, te po potrebi pristupiti podeSavanju tarife.



Pojedina¢ne komponente potrebnog prihoda, NOS BiH je u obavezi finansirati u okvirima
ovom Odlukom odobrenih vrijednosti.

Tarifa odredena u naprijed navedenim iznosima, po uvjerenju Komisije, osigurava potrebni
prihod za efikasan, siguran i pouzdan rad NOS-a BiH, odnosno omogucava pokri¢e svih
razumno nastalih troSkova i rashoda u poslovanju. U okvirima razumnog diskrecionog prava
Komisije da potvrdi reprezentativnost i opravdanost svih podnijetih podataka i tvrdnji, da
procijeni stepen vjerovatnoce ostvarenja svih procijenjenih troSkova i rashoda, na osnovu
sveobuhvatnog razmatranja svih dokaza istaknutih u zahtjevu, lzvjestaju voditelja postupka,
komentarima podnosioca zahtjeva i zainteresiranih strana (umjesaca), Komisija donosi odluku
kao u dispozitivu.

Shodno ¢lanu 14. Pravilnika o tarifnom postupku, podnosilac zahtjeva kao regulirani subjekt
ima obavezu osigurati pristup javnosti zvanicno odobrenoj tarifi, tako da odlukom odobrena
tarifa bude na raspolaganju javnosti u njegovom glavnom uredu tokom radnih dana i
objavljena na njegovoj zvanicnoj internet prezentaciji.

U skladu sa ¢lanom 9.2 Zakona o prijenosu, regulatoru i operatoru sistema elektricne energije
u Bosni i Hercegovini, protiv Odluke o odobrenju tarifa moze se pokrenuti postupak pred
Sudom Bosne i Hercegovine podnoSenjem tuzbe u roku od 60 dana od dana prijema.

